
POLISI GANGGUAN SEKSUAL

KOPERASI LADANG BERHAD

Adalah menjadi dasar Pengurusan KL untuk berpegang kepada polisi gangguan seksual bagi menjamin keselesaan dan
keselamatan setiap pekerja, pelanggan, rakan perniagaan dan orang awam yang terlibat dengan aktiviti ladang. Gangguan
seksual ditakrifkan sebagai sebarang tingkah laku seksual yang tidak diingini samada bentuk lisan, isyarat visual , psikologi
atau sentuhan fizikal termasuk apa jua catatan yang dihantar melalui media elektronik yang memaparkan unsur-unsur seks

atau gambar-gambar lucah yang tidak sepatutnya dihantar, atas sebab munasabah dianggap oleh penerima sebagai:-

e  Mengenakan satu syarat berbentuk seksual di dalam pekerjaannya;
e  Sesuatu pencabulan maruah, penghinaan atau ugutan terhadap dirinya yang tiada kaitan secara langsung dengan

pekerjaannya;

Setiap individu atau pekerja ditegah dalam setiap masa dari melibatkan diri dalam sebarang tingkahlaku yang menggangu,

mengaib atau mengancam yang bersifat seksual.
Gangguan seksual merangkumi berbagai tingkah laku seksual seperti berikut:-

e  Gangguan secara lisan — sebutan, komen, gurauan, usikan, bunyi dan soalan yang berbentuk ancaman atau
cadangan seksual;

e Gangguan secara isyarat/bukan lisan — pandangan yang membayangkan sesuatu niat atau keinginan, menjilat bibir
atau memegang atau memakan makanan dengan cara menggoda, isyarat tangan atau bahasa isyarat yang
membayangkan perlakuan seks, tingkah laku menggoda yang berterusan;

e  Gangguan visual — menunjukkan bahan-bahan lucah, melukis gambar lucah, menulis surat berunsur seksual,
mendedahkan bahagian badan yang sulit yang tidak sepatutnya didedahkan;

e Gangguan psikologi — mengulangi jemputan sosial yang telah tidak diterima, memujuk rayu berterusan untuk
keluar bersama atau untuk bercumbuan;

e  Gangguan fizikal — sentuhan yang tidak diingini, menepuk, mencubit, mengusap, menggesel badan, memeluk,

mencium, serangan seksual dan seumpamanya.

Koperasi akan berusaha untuk mematuhi segala undang-undang dan peraturan yang sedia ada berkaitan dengan perilaku

gangguan seksual serta bersedia mengambil langkah - langkah yang perlu untuk meningkatkan kesedaran semua pihak.

